
la Naturaleza".
Cando no 1.916 se. descubreu o

monumento en honra dos perseguidos
- que como dicia o «Eco de la Estra
da» no número extraordinário do 24
de Abril -"sufriron os rigores da prisión,
loitando polo governo do povo, polo
povo", celebrou-se unha grande festa.
E o «Eco de la Estrada» sacaba
outro número extraordinário no que
topamos desde unha semblanza da
Federación Agrária e da Corporación
Municipal Agrária, até unha fermosa e
descoñecida poesia de M. Garcia
Barros de BENVIDA aos que por entón
se achegaban a estas terras.

Aquel 16 de Maio, como o pasado
26-A, serviron para demostrar aos que
ainda non o saben que os labregos uni
dos poden facer o que se propoñan; é
importante que esto non se esquenza
por eso remato cunhas palabras dun
artigo que saia nalgun periódico aló na
primeira quincena de século:
lIViaxante!,Cando pases polo campo
de Lagartóns ao pe dunha columna
que se levantara maxistralmente er
guendo ao ceo a piña simbólica da
unión campesiña, párate e descobrete,
non para deixar esmola, porque o único
que se pide é un bon corazón, senon
para dedicar un recordo mental aos
que sofriron pala causa redentora, e
admirar a sua constáncia. E se non es
agrário; se non figuras nas lexións hon
radas dos teus viciños, fuxe, porque
ese monumento tanto glorifica e perpe
túa a actuación dos bons, como serve
de baldón para os malvados".

O espfrito do 16 de Maio non debe
esquencer-se e por eso, no ano que'
ven, o SLG propon-se revivi-Io, ao cum
plir-se os tres cuastos de século da
primeiracelebración. Agardo que todos
apoien e colaboren con esta inciativa en
-beneffcio dos labregos e de toda a
comarca. AIf nos veremos.

